TANONG NG ESTADO BLG. 3

Amyenda sa Titulo 7, 32, 52, 53, 54, 55, 56, 57 ng Nevada Revised Statutes

Dapat ba’ng amyendahan ang Nevada Revised Statutes upang lumikha ng 2% buwis na ipapataw
sa kabuua’ng kinita ng mga sangay na nagsasagawa ng negosyo sa Nevada na ang kabuua’ng
pumasok na kinita sa isang dapat ipagbayad ng buwis ng anumang taon ay lumagpas sa $1 million,
na ang mga nasingil na buwis ay mapupunta sa State Distributive School Account na hahati-hatiin
sa mga iba’t-ibang paaralan sa distrito at mga iba pang chartered na eskuwelahan sa Nevada?

PALIWANAG AT PANGUNGUSAP

PALIWANAG-Ang panukala’ng ito sa balota ay nagmumungkahi na magpataw ng isang dalawang-
porsiyento (2%) buwis sa tinubo ng mga sangay sa negosyo sa Nevada na may kabuua’ng kita na
labis sa $1,000,000, at hinihingi ito na ang mga nalikom na buwis ay gagamitin upang pondohan ang
operasyon ng mga pampublikong paaralan sa Estado’ng ito para sa kindergarten hanggang ika-12 grado.
Kung ang panukala’ng ito sa balota ay sang-ayunan ng mga botante sa Pangkalahatang Halalan ng 2014,
ang naaangkop na mga buwis sa tinubo ay magkakaroon ng epekto sa Enero 1, 2015.

Ang panukala sa balota ay kasama ang isang hindi pagsaklaw sa pagbubuwis ng isang natural na tao
na hindi nakikibahagi sa negosyo, tahimik na sangay, sangay ng gobyerno, mga organisasyon na hindi
pinagbabayad ng buwis at mga credit union na pinahintuluta’ng magsagawa ng negosyo sa Nevada.
Gayundin, ang anumang mga sangay ng negosyo na may kabuua’ng kita’ng $1 milyon o mas mababa
ay hindi napapailalim sa buwis na tinubo. Ang buwis ay ilalapat sa lahat ng ibang mga negosyo at mga
organisasyon na may kabuua’ng kita na labis sa $1 milyon sa anumang maaaring pabuwisa’ng taon.

Ang panukala sa balota ay ipapataw ang 2% halaga ng buwis sa bubuwisa’ng tinubo ng sangay. Sa ilalim
ng panukala sa balota, ang bubuwisa’ng kita ng isang sangay ng negosyo ay tutukuyin sa pamamagitan
ng paglalaan sa mas kakaunti ng:

(1) ang 70% ng kabuua’ng kita ng sangay; o
(1i1))  kabuua’ng kita ng sangay ibawas ang alinman sa: (a) ang gastos ng mga kalakal na ibinenta;
o (b) ang halaga ng kabayaran na ibabayad sa mga may-ari at mga empleyado nito.

Ang 2% buwis ay ipapataw sa porsyento ng tinubo’ng ito na tumutugma sa porsyento ng kabuua’ng
negosyo ng sangay na idinaraos sa Nevada. Ang isang sangay ng negosyo na nagbabayad ng umiiral na
buwis sa pasahod, karaniwa’ng tinutukoy bilang ang binagong buwis sa negosyo, ay maikekredito para
sa halagang iyon laban sa halaga ng magiging utang nito sa ilalim ng panukalang ito.

Kapag sang-ayunan ng mga botante, ang mga nalikom mula sa buwis ay idideposito sa State Distributive
School Account (DSA) doon sa Pangkalahata’ng Pondo ng Estado at paghahati-hatiin sa iba’t-iba’ng
mga distrito ng paaralan at mga chartered na eskuwelahan sa pamamaraan na ibinigay ng batas
upang pondohan ang K- 12 na pampublikong edukasyon. Ang DSA ay nagbibigay ng pangunahing
pinagkukunan ng pondo ng pampublikong edukasyon para sa 17 paaralan sa distrito ng probinsiya sa
Nevada at iba’t-ibang mga chartered na eskuwelahan. Ang DSA ay pinopondohan ng mga paglalaan ng
lehislatura mula sa Pangkalahatang Pondo ng Estado at iba pang mga kita. Ang panukala sa balota ay
hindi babaguhin kung paano maaari’ng gastusin o ilaan ang pondo na nasa DSA.

Ang boto’ng “0o0” ay magpapataw ng 2% buwis sa tinubo ng mga negosyo sa Nevada na ang
kita ay labis sa $1 milyon na ang mga nalikom na buwis ay idine-deposito sa Distributive School
Account doon sa Pangkalahatang Pondo ng Estado at gagamitin upang pondohan ang K-12 ng
pampublikong edukasyon.

Ang boto’ng “Hindi” ay pananatilihin ang umiiral na pananagutan sa buwis para sa mga negosyo
sa Nevada at pananatilihin ang mga umiiral na mga pinagkukunan ng pagpopondo ng edukasyon
hanggang K-12.

PANGUNGUSAP - Ang panukala’ng ito sa balota ay gagawa, magbibigay at magpa-pataas sa
pampublikong kita. Ang umiiral na batas ay nagbibigay para sa pangongolekta at pagpapatupad ng
iba’t ibang mga buwis ng Kagawaran sa Pagbubuwis. Ang panukala sa balota na ito ay aamyendahan at
magdadagdag sa mga umiiral na batas sa pamamagitan ng paglikha ng isang bagong buwis. Ang bagong
batas ay magpapataw ng isang 2% buwis sa tinubo ng kabuua’ng kita ng ilang mga negosyo sa Nevada
na ang kabuua’ng kita ay lumagpas $1 milyon sa anumang bubuwisa’ng taon.

Ang panukalang ito ay hihingin na ang buwis ay pangasiwaan at kolektahin ng Kagawaran sa Pagbubuwis
ng Nevada. Upang mapagtakpan ang gastos sa pamamahala ng buwis bago makolekta ang mga nalikom,
ang panukala’ng ito ay mangangailangan ng pansamantalang pagtaas ng binagong buwis sa negosyo na
tinasa at binayaran ng mga institusyon ng pananalapi sa Nevada. Ang umiiral na 2% binagong buwis
sa negosyo na kasalukuyan ay binabayaran ng mga institusyon ng pananalapi ay pansamantalang
dadagdagan ng 2.29% porsiyento simula sa Enero 1, 2015. Ang pangalawa’ng pansamantalang pagtaas
na 2.42% ay magiging epektibo sa Hulyo 1, 2015. Sa Hulyo 1, 2016, ang binagong halaga ng buwis sa
negosyo sa mga institusyon ng pananalapi ay babalik sa kanyang kasalukuyang halaga’ng 2%.

Kung sang-ayunan, ang sumusunod na halaga ng mga pondo ay ilalaan mula sa Pangkalahatang Pondo
ng Estado patungo sa Kagawaran ng Pagbubuwis para sa pauna’ng gastos sa pamamahala ng buwis: (i)
$1,400,000 para sa pananalapi ng taon 2014-2015; at (ii) $4,200,000 para sa pananalapi ng taon 2015-
2016. Kung ang kita na nakamit sa pagtataas ng halaga sa binagong buwis sa negosyo para sa mga
institusyon ng pananalapi ay hindi sapat upang masaklawan ang buong halaga ng alinman sa paglalaan,
ang paglalaan na iyon ay babawasan nang sa gayon ay hindi magkaroon ng kakulangan.

ARGUMENTO UPANG MAPAGTIBAY
Ang Inisyatiba sa Edukasyon

Ang boto’ng “O0” sa Tanong 3 - ang Inisyatiba sa Edukasyon - ay magbibigay sa ating mga paaralan ng
isang mahuhulaang pagmumulan ng pondo na kailangan upang magbigay ng mas mahusay na edukasyon
para sa mga mag-aaral ng Nevada. Iniulat ng mga eksperto na ang isang mahusay na pagpopondo sa
edukasyon ay magreresulta sa isang mas mahusay na trabaho at mas mataas na sahod. Ang isang may
kalidad na edukasyon para sa ating mga anak ay magtitiyak ng kanilang tagumpay at ang tagumpay ng
ekonomiya ng Nevada.

Ang salapi mula sa buwis na ito ay pupunta nang diretso sa edukasyon sa K-12. Ang pangunguna ‘“‘ay
nangangailangan na ang mga nalikom na buwis ay gagamitin upang pondohan ang operasyon ng mga
pampublikong paaralan sa estado’ng ito.” Ang buwis na ito ay magbibigay ng salapi upang magbayad
para sa mas maliit na sukat ng mga klase, mga aklat, teknolohiya, mga materyales sa silid-aralan, at mga
programa na magreresulta sa mataas na tagumpay ng mga estudyante at mas mataas na bilang ng mga
magtatapos.

Ang Nevada ay isa lamang sa tatlong mga estado na hindi nangangailangan na magbayad ang mga
malalaking korporasyon sa kinita o buwis sa kabuuan ng naging resibo. Ang malalaki’ng hindi-taga-
estado’ng korporasyon na pinangangasiwaan sa Nevada ay hindi nagbabayad ng buwis sa kanilang
kinikita sa Nevada! Ang mga malalaking korporasyon na ito ay nagbabayad ng mga buwis para sa
kanilang korporasyon sa iba’ng mga estado. Ang pagsang-ayon sa Tanong 3 ay hinihiling na ang mga
malalaking korporasyon-na wala’'ng 14% ng mga negosyo-sa Nevada ay magbayad ng isang 2% ng
buwis sa isang tiyak na bahagi ng kanilang tinubo na pupunta nang diretso sa pagpopondo ng mga
pampubliko at mga iba pang chartered na eskuwelahan.

Ang pagsang-ayon sa Tanong 3 ay hindi makakasakit sa maliliit na negosyo! Ang isang negosyo na
may kabuua’ng pumasok na kita na mas mababa sa o katumbas ng $1 milyon ay hindi magbabayad ng
buwis na ito. Ang mga negosyo na magbabayad ng buwis ay makakakuha ng malaki’ng deduksyon.
Ang anumang buwis na ibinayad sa ilalim ng pangunguna ng Edukasyon ay maaaring ibawas sa buwis
pederal.

Ang pagboto ng “Oo0” sa Tanong 3 ay isang boto upang kailanganin na ang pinakamalaking korporasyon
sa Nevada ay magbayad ng 2% buwis, matapos ang mga deduksyon, upang pondohan ang K-12 na
pampubliko at maga iba pang chartered na eskuwelahan sa Nevada. Ang mga mag-aaral at ekonomiya
ng Nevada ay lubos na makikinabang mula sa katamtama’ng 2% na pagbabayad ng buwis ng mga
pinakamalaking korporasyon na pinangangasiwaan sa Nevada, na matagal nang naiwasan ang kanilang
pagbabayad sa makatarunga’ng bahagi.

Ang mga lider ng negosyo tulad ng chairman ng MGM Resorts na si Jim Murren, mga Republican
tulad ni Gobernador Brian Sandoval, at mga Democrat tulad ng Senador ng US na si Harry Reid ay
nagsaad na kailangan ng Nevada ang mas maraming salapi para sa edukasyon hanggang K-12. Ang
pangunguna sa Edukasyon ay isang paraan upang malutas ang problema’ng ito. Ang isang mas mahusay
na pinondoha’ng sistema ng K-12 ay lilikha ng mga pagkakataon para sa bawa’t mag-aaral ng Nevada
at maihanda ang mga ito para sa mas mahusay na trabaho sa mga mas mataas-na-pasahod sa hinaharap.



Mangyaring bumoto ng Oo sa Tanong 3 - ang Inisyatiba sa Edukasyon - upang bigyan ang ating mga
anak at ang ating estado ng isang mas maliwanag na hinaharap.

Ang nasa itaas na pangangatwiran ay isinumite ng Komite sa Tanong sa Balota na binubuo ng mga
mamamayan na pabor sa tanong na ito tulad ng ibinigay sa NRS 293.252.

PAG-SALUNGAT SAARGUMENTO UPANG MAPAGTIBAY

Ang mga pahayag na ginawa upang isulong ang Tanong 3 ay mapanlinlang. Kahit ang sariling abogado
ng mga isponsor ay inamin sa kanilang testimonya sa Kataas-taasang Hukuman ng Nevada na ang
panukala ay hindi gumagarantiya ng higit pang mga pagpopondo sa edukasyon at sinabi na, kung
makapasa ito, “ang lehislatura ay maaaring bawasan ang pagpopondo para sa edukasyon.”

Ang tanong 3 ay tinututulan ng mga pangunahi’ng mga pinagtatrabahuhan sa Nevada, kabilang ang
Chairman ng MGM Resorts na si Jim Murren, ng mga nangungunang Democrat, tulad ng kandidato sa
pagka-Tenyente Gobernador na si Lucy Flores, at mga nangungunang Republican, tulad ni Gobernador
Sandoval. Nagbabala si Sandoval na ang Tanong 3 “ay magwawasak hindi lamang sa umiiral na
mga negosyo ngunit sa pagdadala ng mga negosyo sa estado na ito” at “maglalagay sa panganib sa
pagbangon ng Nevada.”

Ang Nevada ay mayroon nang isang umiiral na buwis para sa negosyo: ang Binagong Buwis sa Negosyo.
Ang iminungkahi’ng “ Buwis sa Kinita” ay magpapataw ng katumbas na 15% buwis sa negosyo ng mga
pinagtatrabahuhan, ang ika-apat na pinakamataas na halaga ng buwis sa bansa - at hindi lamang ang
mga pangunahing pinagtatrabahuhan ang maaapektuhan nito. Ito ay ipapatong sa libu-libo’ng maliliit
na may-ari ng negosyo. lyon ang dahilan kung bakit ito ay sinasalungat ng Pambansa’ng Pederasyon ng
mga Nagsasarili’ng Negosyo - Nevada, na kumakatawan sa 2,000 na mga maliliit na negosyo sa buong
estado.

Dahil ang Tanong 3 ay magdudulot ng pagkawala ng libo-libo’ng mga umiiral at pang-hinaharap na
mga trabaho at tataasan ang mga gastos sa pamumuhay ng mga taga-Nevada, ito ay sinasalungat din ng
Nevada AFL-CIO, na kumakatawan sa mga nagtatrabaho’ng tao sa buong estado.

Bumoto ng hindi.

Ang nasa itaas na pangangatwiran ay isinumite ng Komite sa Tanong sa Balota na binubuo ng mga
mamamayan na salungat sa tanong na ito tulad ng ibinigay sa NRS 293.252.

ARGUMENTO TUTOL SA PAGPAPATIBAY

Ang Tanong 3 ay isang sobra ang kapintasa’ng panukala sa buwis na maaaring makapinsala sa
ekonomiya ng Nevada, magiging sanhi ng pagkawala ng libo-libo’ng mga trabaho, at pupwersahin
ang mga mamimili na magbayad nang mahal para sa pagkain, pabahay, mga palingkurang-bayan at
pangangalaga sa kalusugan — na hindi gumagarantiya nang mahigit pang mga pondo para sa edukasyon.

Walang pananagutan, Walang Garantiya ng Higit pang mga Pondo para sa Mga Paaralan
Nagpahayag ang mga tagapagtaguyod na ang buwis ay para sa edukasyon. Ngunit ang batas ng Nevada
ay pinahihintulutan ang lehislatura na ilihis ang pondo ng edukasyon sa iba pang mga gamit. Dagdag
pa rito, ang Tanong 3 ay hindi naglalaman ng mga alituntunin kung paano ang pondo ng “edukasyon”
ay maaari’ng gastusin. Ang Tanong 3 ay nagbibigay sa mga pulitiko at byurokratiko ng blangko’ng
tseke upang gastusin ang pera na walang plano, walang pangangasiwa, walang pananagutan at walang
garantiya para sa karagdagang salapi sa silid-aralan.

Ito ay mas malala kaysa sa Pag-aakala

“Ang 2% Buwis sa Tinubo” ay mula sa kabuua’ng pumasok na kinita, hindi sa kita, kaya ito ay katumbas
ng halos 15% buwis sa negosyo. Gagawin nito na ang Nevada ay isa sa mga limang pinakamataas
na binubuwisa’ng estado para sa mga negosyo sa bansa.” Carole Vilardo, Pangulo Nevada Taxpayers
Association.

May kapintasan, hindi makatarungan

Ang mga pinagtatrabahuhan ay kinakailangan na magbayad ng buwis kahit na wala silang kita at
nalulugi. At, ang buwis ay ipapataw sa mga negosyo na karamiha’ng nagbibigay ng mga trabaho sa
Nevada: pangunahing mga pinagtatrabahuhan at libu-libo’ng maliliit na negosyo na may kabuua’ng
pumasok na kinikita sa itaas ng sukatan, kabilang ang mga sakahan, restawran, tindahan ng groseri at
mga lokal na magtitingi. Ang karamihan sa “mga negosyo” na hindi saklaw sa panukala ay isang-tao’ng
nagpapatakbo na walang mga empleyado.

Nawala’ng Trabaho

Ang Tanong 3 ay magdadagdag sa pasanin sa buwis ng mga pinagtatrabahuhan sa Nevada ng daan-
daang milyo’ng dolyar taun-taon. Ang mga pag-aaral pang-ekonomiko ay nagpapakita na magiging
sanhi ito ng pagkawala ng libu-libo’ng mga kasalukuya’ng trabaho at gagawin nitong lubos na mahirap
na makahikayat ng mga bagong negosyo at mga trabaho sa Nevada.

Ang mas Mataas na Gastos para sa mga Mamimili

Ang dagdag na gastos na ipapataw sa mga negosyo na nagbibigay ng mga kalakal at serbisyo sa Nevada
ay ipapasa sa huli sa mga mamimili. Pipilitin nito na ang mga taga-Nevada na magbayad ng mas
mataas na presyo para sa lahat mula sa pagkain, pananamit, gaas, tubig at kuryente sa bahay, seguro at
pangangalaga sa kalusugan — na makakasakit doon sa mga mamamayan na hindi kaya’ng magbayad ng
mga ito.

Ang bawat tao ay nagmamalasakit sa edukasyon. Ngunit ang magagastos ay sobra ang sama ng
panukala’ng ito ay hindi magbibigay seguro sa isang mas mahusay na edukasyon para sa ating mga
anak. Ang gagawin nito ay sasaktan ang mga pinagtatrabahuhan sa Nevada at ang ating ekonomiya,
alisan ang libo-libo’'ng mga taga-Nevada ng trabaho, pahinain ang loob ng mga negosyo upang
lumago, at dadagdagan ang mga presyo ng mga mamimili sa pagkain, silungan, mga palikurang-bayan,
pangangalaga sa kalusugan, at iba pang mga mahahalagang kalakal at serbisyo.

Kaya ang isang koalisyon na kumakatawan sa libu-libo’ng mga maliliit at malalaking mga
pinagtatrabahuhan, mga pinuno ng komunidad, taga-pagturo, magulang at mga mamimili ay nakikiusap
nang hindi sa 3.

Ang nasa itaas na pangangatwiran ay isinumite ng Komite sa Tanong sa Balota na binubuo ng mga
mamamayan na salungat sa tanong na ito tulad ng ibinigay sa NRS 293.252.

PAG-SALUNGAT SA ARGUMENTO SA PAGTUTOL SA PAGPAPATIBAY

Ang argumento ng katunggali ay pinakikiusapan kayo na protektahan ang mga CEO, mga korporasyon
at ang kanilang mga kasosyo sa kabila ng pinsala ng mga paaralan, mga mag-aaral, at mga pamilya. Ang
Tanong 3 ay inilagay sa balota ng mga taga-Nevada upang magbigay ng mga mapagkukunan sa mga
kinakailangan upang makatulong sa mga mag-aaral na magtagumpay at magiging handa para sa mga
trabaho ng ika-21 siglo.

Ang mungkahi na ito ay nasa balota dahil ang mga taga-Nevada ay nag-aalala tungkol sa hinaharap ng
kanilang mga anak at ang kalusugan ng ekonomiya sa ating estado. Hindi ito magbibigay sa sinuman
ng isang “blangko’ng tseke” tulad ng sinasabi ng mga katunggali. Hinihingi nito na ang salapi mula sa
buwis ay diretso ng pumunta sa umiiral na kuwenta para sa K-12 ng pampublikong edukasyon. Sa ilalim
ng mga umiiral na alituntunin, ang pera ay maaaring magbibigay daan para sa mas maliit na sukat ng
klase at mga programa na makatutulong sa mga mag-aaral na makapagtapos upang makabuo ng isang
mas mahusay na pang-ekonomiya’ng hinaharap para sa Nevada.

Alam ng mga katunggali na ang lahat ng sentimo’ng makokolekta mula sa buwis na ito ay pupunta nang
diretso sa edukasyon ng K-12. Ang pondo ng kabilang panig sa simula pa lamang ay mula sa malalaking
mga negosyo na hindi nagbabayad ng kanilang makatarunga’ng bahagi ng mga buwis upang mamuhunan
sa edukasyon. Sa loob ng mga dekada, ay sinuportahan ng Nevada ang mga malalaking negosyo’ng ito
sa pamamagitan ng pagbibigay sa kanila ng imprastraktura, empleyado at mga mamimili. Ngayon ang
oras para sa malalaking mga negosyo na makagawa ng isang pang-matagalang pangako sa sistema ng
edukasyon sa Nevada. Bumoto ng “00” sa Tanong 3.

Ang nasa itaas na pangangatwiran ay isinumite ng Komite sa Tanong sa Balota na binubuo ng mga
mamamayan na pabor sa tanong na ito tulad ng ibinigay sa NRS 293.252.

NAUUKOL SA TAUNA’NG PANANALAPI
EPEKTO SA PANANALAPI—HINDI MATUTUKOY

PANGKALAHATANG-PANANAW

Ang Tanong 3 ay nagmumungkahi na amyendahan ang Titulo 32 ng Nevada Revised Statutes upang
magpataw ng isang bagong buwis sa tinubo sa mga bubuwisa’ng tubo ng mga tukoy na sangay ng
negosyo sa estado. Ang mga nalikom na buwis, bawas ang mga gastos sa pangangasiwa na natamo ng
Kagawaran ng Pagbubuwis, ay idideposito sa Distributive School Account ng Estado. Ang Tanong 3
ay nangangailangan na ang mga paglalaan ay gawin mula sa Pangkalahatang Pondo ng Estado patungo
sa Kagawaran ng Pagbubuwis para sa pauna’ng gastos sa pamamahala ng mga buwis sa tinubo. Ang
Tanong 3 ay nagmumungkahi din ng isang pansamantalang pagtataas sa halaga ng Binagong Buwis sa
Negosyo ng mga Institusyon ng Pananalapi upang gumawa ng kita upang masuportahan ang paglalaan
na ibinigay sa Kagawaran.

EPEKTO SA PANANALAPI NG TANONG 3

Ang mga probisyon ng Tanong 3 ay mangangailangan ng ang mga tukoy na sangay ng negosyo sa estado
kung saan ang kabuua’ng kita ay lumagpas sa $1 milyon ay magbayad ng taunang buwis sa halaga’ng
2 porsiyento’ng buwis ng mga tinubo ng sangay ng negosyo (buwis sa tinubo). Ang mga probisyon ng
Tanong 3 ay hinihingi na ang mga nalikom mula sa buwis sa tinubo ay ideposito sa Distributive School
Account ng Estado (DSA). Ang halaga na kailangan upang bayaran ang gastos ng pangangasiwa ng
buwis sa tinubo ay maaari’ng kunin ng Kagawaran ng Pagbubuwis mula sa mga nalikom na ito, para
ideposito sa Pangkalahatang Pondo.

Ang mga probisyon ng Tanong 3 ay nangangailangan din ng isang pansamantalang pagtaas sa halaga
ng kasalukuyang Binagong Buwis sa Negosyo sa mga Institusyon ng Pananalapi (MBT-FI), mula sa
kasalukuyang halaga’ng 2 porsiyento sa halaga’ng 2.29 porsiyento sa huling anim na buwan ng Piskal
na Taon 2015 at 2.42 porsiyento sa Piskal na Taon 2016. Ang kita na nanggaling sa pansamantalang
pagtaas ng MBT-FI ay naka-ukol upang taasan ang kita na kinakailangan upang suportahan ang mga
paglalaan na ginawa mula sa Pangkalahatang Pondo ng Estado patungo sa Kagawaran ng Pagbubuwis
para sa pauna’ng gastos sa pamamahala ng buwis sa tinubo. Kung ang kita na nakuha mula sa pagtaas ng
MBT-Fi ay hindi sapat upang suportahan ang buong halaga ng paglalaan sa alinmang taon ng pananalapi,
ang paglalaan para sa taon ng pananalapi na iyon ay babawasan kung magkano ang mga kakulangan.

Kung sang-ayunan ng mga botante, ang mga probisyon ng Tanong 3 ay magiging epektibo sa Enero
1, 2015, ngunit hindi magreresulta sa mga karagdagang kita para sa DSA hanggang sa huling tatlong
buwan ng Taon ng Pananalapi 2016. Gayunpaman, ang Dibisyon ng Pag-aaral sa Pananalapi ay hindi
mahuhulaan kung ano ang mga regulasyon o iba pang mga aksiyon ang maaari’ng isagawa ng Kagawaran
ng Pagbubuwis upang ipatupad at pangasiwaan ang mga buwis sa tinubo na maaaring makaapekto isang
nagbabayad ng buwis para sa buwis sa tinubo o pananagutan sa buwis, at hindi rin nito mahuhulaan ang
panahon kung saan ang kinita ay matatanggap dahilan sa kakayahan ng isang nagbabayad ng buwis na
magharap ng palugit. Samakatuwid, habang ang karagdagang kita ay makukuha para sa DSA sa Taon
ng Pananalapi 2016 at 2017 at sa mga darating na taon ng pananalapi, ang Dibisyon ng Pag-aaral sa
Pananalapi ay hindi naghanda ng isang pagtatantya sa halaga ng kita na makukuha para sa DSA sa mga
tao’ng ito dahil sa maraming sapantaha na kailangang gawin at ang kawalan ng katiyakan tungkol sa
kung paano ang mga ginawa’ng sapantaha ay makaka-apekto sa mga pagtatantya ng kita.

Ang Tanong 3 ay mangangailangan ng paglalaan na isasagawa mula sa Pangkalahatang Pondo ng Estado
patungo sa Kagawaran ng Pagbubuwis sa halagang $1.4 milyon para sa huling anim na buwan ng Taon
ng Pananalapi 2015 at $4.2 milyon para sa Taon ng Pananalapi 2016, kung ang Tanong 3 ay sang-
ayunan ng mga botante.

Ang Tanong 3 ay nagpahayag na ang mga nalikom mula sa mga pansamantalang pagtataas sa halaga
ng MBT-FI ay inilaan upang taasan ang kita na kinakailangan upang suportahan ang mga paglalaan
na ginawa mula sa Pangkalahatang Pondo ng Estado patungo sa Kagawaran ng Pagbubuwis para sa
pauna’ng gastos ng pamamahala ng buwis sa tinubo. Ang Dibisyon ng Pag-aaral sa Pananalapi ay hindi
masabi nang may katiyakan kung ang pagtataas ng halaga para sa MBT-FI ay lilikha ng sapat na kita
upang masuportahan ang kinakailanga’ng mga paglalaan. Gayunpaman, mas makatwiran ang sabihin na
ang mga halaga’ng inilaan ay susuportahan ng 0.29 porsiyento at 0.42 porsiyento’ng itinaas na halaga
ng MBT-FI, batay sa isang pag-aaral ng nakaraa’ng aktwal na mga koleksyon ng buwis mula sa FY 2005
hanggang FY 2013.



Natukoy nang Dibisyon ng Pag-aaral sa Pananalapi na ang pagpapataw ng buwis sa tinubo ay
magdadagdag sa mga gastusin ng pamahalaan ng estado, dahil sa mas lumaki’ng gastos sa pangangasiwa
at pagpapatupad na papasanin ng Kagawaran ng Pagbubuwis. Tinantya ng Kagawaran ng Pagbubuwis,
batay sa isang kahilingan na ginawa ng Dibisyon ng Pag-aaral sa Pananalapi, na ang paunang gastos ng
pangangasiwa ay magiging humigit-kumulang $1.4 milyon sa Taon ng Pananalapi 2015 at $3.9 milyon
sa Taon ng pananalapi 2016, para sa isang dalawang-taon na may kabuua’ng humigit-kumulang sa $5.3
milyon. Tinantya ng Kagawaran na ang patuloy na mga gastos sa pagpapatupad at pangangasiwa ng
buwis sa tinubo sa darating na hinaharap ay magiging humigit-kumulang sa $ 12.1 milyon sa bawa’t
dalawa’ng taon.

Batay sa tinantya’ng $5.3 milyon para sa unang mga gastos ng pangangasiwa na ibinigay ng Kagawaran
ng Pagbubuwis, ang $5.6 milyon na inilaan mula sa Pangkalahatang Pondo ng Estado na kasama sa
Tanong 3 ay magiging sapat upang masuportahan ang paunang gastos ng pamamahala ng buwis sa
tinubo.

Ang Tanong 3 ay maaaring magresulta ng isang negatibo’ng epekto sa Pangkalahatang Pondo ng Estado
mula sa paunang gastos sa pangangasiwa ng buwis sa tinubo kung: 1) Ang aktwal na mga nalikom
galing sa pansamantalang pagtaas ng MBT-FI ay hindi sapat upang pondohan ang mga paglalaan ng
Pangkalahatang Pondo na kasama sa Tanong 3; 2) Ang mga aktwal na gastos para sa paunang pamamahala
ng buwis sa tinubo ay mas mataas kaysa sa halaga ng mga paglalaan na tinukoy sa Tanong 3; o 3) Ang
aktwal na gastos para sa paunang pamamahala ng buwis sa tinubo ay mas mataas kaysa sa halaga ng kita
na nanggaling sa pansamantalang pagtaas sa MBT-FI.

Ang Tanong 3 ay maaari’ng magresulta sa isang positibo’ng epekto sa Pangkalahatang Pondo ng Estado
kung ang halaga ng kita na nakuha mula sa pansamantalang pagtataas sa MBT-FI ay mas malaki kaysa
sa aktwal na mga gastos para sa paunang pamamahala ng buwis sa kinita na nakuha ng Kagawaran ng
Pagbubuwis.

Inihanda ng Dibisyon ng Pag-aaral sa Pananalapi ng Kawanihan ng Tagapayo sa Lehislatura - Agosto
1,2014

